
SKUPŠTINA KANTONA SARAJEVO

PREDMET : Odgovor na zastupničko pitanje - dostavlja se

Zastupnik Aljoša Čampara, na Trećoj radnoj sjednici Skupštine Kantona Sarajevo održanoj 
dana 23.01.2019. godine u okviru tačke Dnevnog reda „Poslanička pitanja, inicijative i odgovori“, 
postavio sljedeće zastupničko pitanje:

,,Sta je sa moratorijem za zapošljavanje u sektoru zdravstva koji se odnosi na pitanje 
zapošljavanja specijalizanata u zdravstvenim ustanovama Kantona Sarajevo. Zdravstvo je jedan od 
najhitnijih segmenata društva i smatram da nemamo vremena uvoditi moratorij na tu kategoriju, jer 
su konkursi već raspisani i u završnoj fazi, a postoji velika potreba za prijem istih koji će liječiti 
naše građane, jer u protivnom ti mladi Ijekari će otići u druge zemlje i naći sebi posao.”

U vezi sa postavljenim zastupničkim pitanjem dostavljamo sljedeći

ODGOVOR

Zaključak Vlade Kantona Sarajevo broj: 02-05-30-2/19 od 03.01.2019. godine, kojim se 
nastavlja sa moratorijem na nova upošljavanja, se ne odnosi na zaključivanje ugovora o obavljanju 
specijalističkog staža u zdravstvenim ustanovama.

Specijalizacija i subspecijalizacija je organizirani oblik sticanja teoretskih i praktičnih 
stručnih znanja i naučnih saznanja prema propisanom programu. Dakle, riječ je o edukaciji tj. 
specijalističkom usavršavanju zdravstvenih radnika koji imaju najmanje godinu dana radnog 
iskustva u struci nakon položenog stručnog ispita, a ne o radnom odnosu na neodređeno vrijeme.

Oblast specijalizacija i subspecijalizacija je pravno regulisana Zakonom o zdravstvenoj zaštiti 
("Službene novine Federacije BiH", br. 46/10 i 75/13) i Pravilnikom o specijalizacijama i 
subspecijalizacijama doktora medicine, doktora stomatologije, magistara farmacije i inžinjera 
medicinske biokemije ("Službene novine Federacije BiH“, broj 62/15).



Prema navedenim propisima, odobrenje za specijalizaciju, odnosno subspecijalizaciju daje 
federalni ministar zdravstva na osnovu godišnjeg plana potrebnih specijalizacija i subspecijalizacija 
koji donosi na prijedlog kantonalnih ministarstava zdravstva, koje se dostavlja zajedno sa 
mišljenjem nadležnog kantonalnog zavoda za javno zdravstvo i zavoda zdravstvenog osiguranja.

S poštovanjem.

Pripremili:
Alen Katović, Pomoćnik Ministrice^/^ćt^ 
Enis Rašidović, stručni saradnik

Kontrolisala:
Amra Isić, Sekretar Ministarstva

